
Annotatsiya

Magolada biomassadan samarali foydalanishning hududlararo iqtisodiy
tafovutlarni kamaytirishdagi imkoniyatlari nazariy jihatdan o‘rganildi. Tizimli, qiyosiy
va tarkibiy tahlil hamda qiymat zanjiri yondashuvi qo‘llanildi. Qishloq xo°‘jaligi
mahsulotlari, chiqindilar va rejalashtirilgan energetika loyihalari haqidagi ma’lumotlar
umumlashtirildi. Biomassani tayyorlash, tashish, gayta ishlash va mahalliy iste’molni
bog‘lovchi hududiy qiymat zanjiri modeli ishlab chiqildi. Energiya, qo‘shimcha
mahsulotlar, bandlik va xarajatlar tejalishini hisobga oluvchi baholash ifodasi taklif
etildi. Resurslarni xaritalash, kooperatsiyani rivojlantirish va biogaz loyihalarini
qo‘llab-quvvatlash yo‘nalishlari belgilandi. Takliflar rivojlanish imkoniyatlari sifatida
baholandi.

Kalit so‘zlar: biomassa, hududiy tafovutlar, bioenergetika, biogaz, qiymat
zanjiri, qishloq hududlari, kooperatsiya.

AHHOTALMSA

B crarbe TeOpeTHMHECKHM UCCIENOBAHBI  BO3MOXHOCTH  3(PGHEKTUBHOTO
UCIIOJIb30BaHUsI OMOMAacChl B COKpAIIEHUH MEXPETHOHAIBHBIX HIKOHOMHYECKUX
aucnponopunii. [[puyMeHeHbl CUCTEMHBIN, CPABHUTENBHBINA U CTPYKTYPHBIA aHaJn3, a
TaK>Ke MOAXO0, OCHOBAaHHBIN Ha IEMTOYKE CO3AaHus CTOUMOCTH. OOOOIIECHBI JaHHBIE O
CEJIbCKOXO3SIUCTBEHHON TPOJYKIIMU, OTXOAaX M TUIAHUPYEMBIX SHEPreTUYECKHUX
npoektax. Pa3paboTrana Mojenb pPETHOHATBHOW WEMOYKUA CO3/IaHUS CTOUMOCTH,
OOBEAMHAIONMIAs 3arOTOBKY, TPAHCIOPTHPOBKY M MepepaboTKy OmomMacchl ¢ e€
MECTHbIM TmoTpeOnenuem. IlpemiokeHa oOIleHOYHAs MOJENb, YUYUTHIBAIOIIAS
MIPOU3BOJCTBO DJHEPIHH, IOJTYYECHHUE COMYTCTBYIOIMIECH MPOMYKIUHA, 3aHATOCTh H
SKOHOMHUIO 3aTpatr. OmpenereHbl HANpPaBIECHUS KapTUPOBAHUS PECYPCOB, Pa3BUTHS
KOOTIEpAIMH U TTOJIEPKKH OMOTa30BBIX MPOEKTOB. [IpemokeHHbIe MEphI OTICHEHBI C
TOYKH 3PEHUS WX TIOTCHIIUAJIA U PETHOHATIBLHOTO Pa3BUTHA.

KioueBnie cjioBa: OuoMacca, pETHOHANbHBIC pa3Iudusi, OMOIHEPTeTHKa,
Ouoras, 11ernovKa Co3JaHusi CTOMMOCTH, CEJIbCKHE TEPPUTOPUH, KOOTIEPALIUS.

Abstract

The article theoretically examines the potential of efficient biomass utilization to
reduce interregional economic disparities. Systematic, comparative, and structural
analyses, along with a value chain approach, were applied. Data on agricultural
products, waste, and planned energy projects were synthesized. A regional value chain
model was developed to integrate biomass collection, transportation, processing, and
local consumption. An assessment model incorporating energy production, by-

products, employment, and cost savings was proposed. Key directions for resource
mapping, the development of cooperation, and support for biogas projects were
identified. The proposed measures were assessed in terms of their potential to
contribute to regional development.

Keywords: biomass, regional disparities, bioenergy, biogas, value chain, rural
areas, cooperation.

KIRISH

Hududlararo iqtisodiy tafovutlar ko‘pincha resurslarning hududlar bo‘yicha
notekis joylashuvi bilan emas, balki mavjud resurslardan foydalanish darajasidagi farq
bilan izohlanadi. Agrar yo‘nalishdagi hududlarda har yili katta hajmda o‘simlik
goldiqglari, chorvachilik chiqgindilari va organik maishiy chiqindilar hosil bo‘ladi.
Ularning salmoqli qismi xo‘jalik aylanmasiga to‘liq kiritilmagan bo‘lib, bu resurslar
qishloq hududlari uchun qo‘shimcha daromad, ish o‘rinlari va mahalliy energiya
manbaiga aylanishi mumkin. P. Makkendri biomassani energiya olish uchun eng ko‘p
qirrali qayta tiklanuvchi manba sifatida tavsiflab, uni to‘g‘ridan-to‘g‘ri yoqish,
termokimyoviy va biologik usullar bilan qayta ishlash imkoniyatlarini
tizimlashtirgan [5].

O‘zbekistonda qayta tiklanuvchi energiya manbalaridan foydalanishning huquqiy
asosi 2019-yilda gabul gilingan maxsus qonun bilan mustahkamlangan bo‘lib, unda
biomassa ham qayta tiklanuvchi manbalar qatoriga kiritilgan [10]. “O‘zbekiston -
2030 strategiyasida barqaror iqtisodiy o‘sish orqali aholi farovonligini ta’minlash
ustuvor yo‘nalish sifatida belgilangani biomassa salohiyatini hududiy rivojlanish
vositasi sifatida qarash imkonini beradi [11]. Tezisning maqsadi biomassadan samarali
foydalanishning hududlararo tafovutlarni kamaytirishdagi iqtisodiy imkoniyatlarini
nazariy jihatdan asoslash va ularni amalga oshirish yo‘nalishlarini aniqlashdan iborat.

ADABIYOTLAR SHARHI

Bioenergetika loyihalarining 1jtimoiy-iqtisodiy samarasi masalasini J. Domak, K.
Richards va S. Risovich atroflicha o‘rganib, bunday loyihalar qishloq hududlarida
bandlikni oshirish, mahalliy daromadlarni ko‘paytirish va energiya ta’minotining
barqarorligini mustahkamlash orqali hududiy rivojlanishga xizmat qilishini
ko‘rsatganlar [1]. P. Tornli, Dj. Rodjers va Y. Xuang biomassa asosidagi elektr
stansiyalarining bandlikka ta’sirini miqdoriy baholab, ish o‘rinlarining katta qismi
xomashyoni tayyorlash va tashish bosqichlarida, ya’ni aynan qishloq joylarida
yaratilishini aniglaganlar [8]. Ushbu xulosa biomassa sohasining hududiy ahamiyatini
tushunishda muhim: qo‘shilgan qiymatning bir qismi yirik shaharlarga emas, balki
xomashyo yetishtiriladigan hududlarning o‘zida qoladi.

P. Vayland biogaz ishlab chiqarish texnologiyalarini tahlil qilib, chorvachilik
chiqindilari va o‘simlik qoldiglarini anaerob qayta ishlash energiya bilan birga yuqori
sifatli organik o‘g‘it olish imkonini berishini ko‘rsatgan [9]. Bunday ikki tomonlama
mahsulot qishloq xo‘jaligi uchun ham energiya, ham tuproq unumdorligini oshirish
manbai bo‘lib xizmat qiladi. Dj. Kirxerr, D. Reyke va M. Hekkert aylanma iqtisodiyot
ta’riflarini umumlashtirib, uning mohiyati resurslarni gayta foydalanish va qayta

ishlash orqali iqtisodiy tizimda uzoqroq saqlashdan iborat ekanini ta’kidlaganlar [3].
Hududiy siyosat nuqtai nazaridan A. Rodriges-Pose rivojlanish salohiyati to‘liq
ochilmagan hududlarning mahalliy resurslarini faollashtirish milliy iqtisodiy
o‘sishning muhim zaxirasi ekanini asoslagan [7], OECD esa mintagalarning o‘sishi

ularning o‘ziga xos aktivlaridan foydalanish darajasiga bog‘ligligini ko‘rsatgan [6].

METODOLOGIYA

Tadqiqotda tizimli yondashuv, qiyosiy tahlil, tarkibiy tahlil va qiymat zanjiri usuli
go‘llanildi. Axborot bazasini qishloq xo‘jaligi mahsulotlari hajmi bo‘yicha rasmiy
ma’lumotlar [2], maishiy chigindilar hosil bo‘lishi va qayta ishlanishi to‘g‘risidagi
ma’lumotlar [ 13] hamda hududlarda chigindilardan energiya olish stansiyalari qurilishi
bo‘yicha e’lon qilingan ko‘rsatkichlar [4] tashkil etdi. Biomassa loyihasining hududiy
igtisodiy samarasini baholash uchun quyidagi ifoda taklif etildi:

Eh=Ve+V0+W1+Se (1)

bu yerda E; - biomassa loyihasining hududdagi umumiy iqtisodiy samarasi;
V. - ishlab chiqarilgan energiya qiymati; V, - qo‘shimcha mahsulotlar (bioo‘g‘it,
kompost) giymati; W, - hududda yaratilgan ish o‘rinlari bo‘yicha mehnatga haq to‘lash
fondi; S. - tejalgan an’anaviy yoqilg‘i va chigindilarni joylashtirish xarajatlari. Ifoda
loyiha samarasini faqat energiya sotuvi bilan cheklamasdan, hududda qoladigan barcha
iqtisodiy natijalarni gamrab oladi. Natijada biomassa loyihalarini hududiy
rivojlanishga qo‘shgan hissasi bo‘yicha tagqoslash va ularni joylashtirishning ustuvor
hududlarini asosli belgilash imkoniyati yuzaga keladi.

TAHLIL VA NATIJALAR

O‘zbekistonda biomassa resurslarining asosiy manbai qishloq xo‘jaligi ishlab
chiqarishidir. Rasmiy ma’lumotlarga ko‘ra, 2024-yilda 9 min tonna g‘alla va 3 min
tonnadan ortiq paxta yetishtirilgan, 2025-yilda esa paxta hosili gariyb 4 mln tonnaga
yetgan [2]. Ushbu ekinlar yetishtirilishi bilan birga katta haymda poya, somon va
boshqa o‘simlik qoldiglari hosil bo‘ladi. Biomassa resurs bazasini tavsiflovchi
ko‘rsatkichlar quyidagi 1-jadvalda keltirilgan.

1-jadval
O‘zbekistonda biomassa resurs bazasini tavsiflovchi asosiy ko‘rsatkichlar!
Ko‘rsatkich Qiymati Davr
G‘alla yetishtirish, mln tonna 9,0 2024-yil
G‘alla yetishtirish, mln tonna 8,4 2025-yil
Paxta yetishtirish, mln tonna 3,0 dan ortiq 2024-yil
Paxta yetishtirish, mln tonna qariyb 4,0 2025-yil
Meva yetishtirish, mln tonna 3,4 2025-yil
Uzum yetishtirish, mln tonna 2,0 2025-yil
Maishiy chigindilar hosil bo‘lishi, mln tonna/yil 14,0 2025-yil holati
Maishiy chigindilarni qayta ishlash darajasi, % 5,0 2025-yil holati

I-jadval ma’lumotlari biomassa resurs bazasining keng va bargaror ekanini
ko‘rsatadi. Har yili yetishtiriladigan millionlab tonna g‘alla va paxta o‘z navbatida

1

Manba: ﬁiShloﬁ xo‘;ali%i ko‘rsatkichlari — Interfax [2]; maishiz chiﬂindilar ko‘rsatkichlari — Gazeta.uz [13].

katta hajmdagi o‘simlik qoldiglarini beradi, bu qoldiglar esa asosan qishloq
tumanlarida jamlangan. Maishiy chiqindilarning yillik hajmi 14 mln tonnani tashkil
etib, ularni qayta ishlash darajasi 5 foizni tashkil etgani sohada katta o‘sish zaxirasi
mavjudligini bildiradi [13]. Resurslarning hududiy joylashuvi muhim ahamiyatga ega:
biomassa agrar hududlarda to‘planganligi sababli uni gayta ishlash korxonalari aynan
shu hududlarda tashkil etilganda eng yuqori iqtisodiy samara beradi.

Biomassa va chiqindilardan energiya olish bo‘yicha yirik hududiy loyihalar
amalga oshirilmoqda. 2024-yilda ¢’lon qilingan dasturga ko‘ra, 2025-2026-yillarda
Andijon, Buxoro, Jizzax, Qashgadaryo, Navoiy, Namangan, Samarqgand, Sirdaryo,
Farg‘ona viloyatlari va Toshkent shahrini gamrab olgan sakkizta chigindidan energiya
oluvchi stansiya qurilishi rejalashtirilgan [4]. Loyihalarning asosiy parametrlari quyida
berilgan (2-jadval).

2-jadval
Chiqindilardan energiya olish stansiyalari qurilishi dasturining asosiy
parametrlari!

Ko‘rsatkich Qiymati
Stansiyalar soni 8 ta
Qamrab olinadigan hududlar 11 ta hudud
Yillik gayta ishlanadigan chigindilar 4,7 mln tonna
Yillik elektr energiyasi ishlab chigarish 2,1 mlrd kVt-soat
Yillik ishlab chiqariladigan elektr energiyasi giymati 97 mln AQSh dollari
Yillik tabiiy gaz tejalishi 152 mIn kub metr
Issigxona gazlari chigindilarining kamayishi 2,4 mln tonna
Yangi ish o‘rinlari 1200 ta
Loyihalarning umumiy qiymati 1,28 mlrd AQSh dollari

2-jadval ma’lumotlari chigindilardan energiya olish loyihalarining ko‘p qirrali
iqtisodiy samarasini aks ettiradi. Yiliga 4,7 mln tonna chiqindini gayta ishlash orqali
2,1 mlrd kVt-soat elektr energiyasi ishlab chiqarilishi va 152 mln kub metr tabiiy gaz
tejalishi hududlarning energiya ta’minotini mustahkamlaydi [4]. Loyihalarning o‘n
bitta hududni gamrab olgani ularning samarasi faqat poytaxtda emas, balki viloyatlarda
ham namoyon bo‘lishini ta’minlaydi. (1) ifoda nuqtai nazaridan ushbu loyihalarda
energiya qiymati, tejalgan yoqilg‘i va yangi ish o‘rinlari bo‘yicha mehnatga haq to‘lash
fondi hududda goladigan asosiy iqtisodiy natijalar hisoblanadi.

Biomassa loyihalarining hududiy tafovutlarni kamaytirishdagi roli ularning
joylashuvi bilan bevosita bog‘liq. Chiqgindilardan energiya olish stansiyalari aholisi
zich va chiqindi hajmi katta bo‘lgan shahar markazlari yaqinida samarali ishlasa,
o‘simlik qoldiqglari va chorvachilik chiqindilarini qayta ishlash qurilmalari xomashyo
manbaiga yaqin qishloq tumanlarida iqtisodiy jihatdan maqgbul hisoblanadi. Shu tariqa
biomassa sektori ikki darajali hududiy tuzilmani shakllantiradi: viloyat markazlaridagi
yirik stansiyalar va tumanlardagi kichik quvvatli qurilmalar tarmog‘i. J. Domak va
hammualliflari ta’kidlaganidek, bioenergetika loyihalarining ijtimoiy-iqtisodiy
samarasi mahalliy xo‘jaliklar xomashyo yetkazib beruvchi sifatida qiymat zanjiriga

! Manba: Kun.uz nashri ma’lumotlari [4].

WWW.MARKETINGJOURNAL.UZ 323



4 NIBIOIQTISODIYOT BUXORO
XALQAROFORUMI DAVLAT
ILMIY, AMALIY VA OMMABOP JURNAL MAQOLALAR TO'PLAMI L/ UNIVERSITETI 2026-YIL 24-25-SENTABR MAXSUS SON

kiritilganda eng yuqori darajaga chiqadi [1]. Bunday tuzilma qishloq aholisi uchun
doimiy daromad manbaini yaratib, shahar va qishloq o‘rtasidagi daromadlar farqini
qisqartirishga xizmat qiladi.

Qishloq tumanlarida biomassa salohiyatini ochishning asosiy yo‘li kichik va o‘rta
quvvatli biogaz qurilmalarini keng joriy etishdir. Chorvachilik va parrandachilik
xo‘jaliklarida  biogaz qurilmalari qurishni rag‘batlantirish tartibi ~ Vazirlar
Mahkamasining 2015-yilgi qarori bilan belgilangan bo‘lib, u ushbu yo‘nalishning
huquqiy asosini yaratgan [12]. P. Vayland ko‘rsatganidek, biogaz qurilmalari energiya
bilan birga organik o‘g‘it beradi, bu fermer xo‘jaliklari uchun mineral o‘g‘itlarga
bo‘lgan xarajatlarni kamaytirish imkonini yaratadi [9]. Tahlil natijalari asosida
biomassadan foydalanishning hududiy qiymat zanjiri modeli ishlab chiqildi (1-rasm).

s “
O‘simlik qoldiqlari
(poya, somon) >
\ J
s “ . )
Chorvachilik va \ Tayyorlash va b?ay;a ll(ShI:laSh' ¢ Mahsulot:
parrandachilik logistika ogaz, Kompost, energiya, issiqlik,
c L . chiqindidan bioo‘s¢it
chiqindilari Fy (kooperatsiya) . g
L ) energiya
( )
Organik maishiy
chigindilar >
\ J
T y
\ 4

mahalliy energiya — hududiy tafovutning

Qishloq hududlarida daromad, bandlik va
qisqarishi

1-rasm. Biomassadan foydalanishning hududiy qiymat zanjiri modeli’

l-rasmda aks ettirilgan model biomassadan foydalanishni hududda yopiq qiymat
zanjiri sifatida talqin etadi. O‘simlik qoldiqglari, chorvachilik chiqindilari va organik
maishiy chiqindilar tayyorlash va logistika bosqichidan o‘tib, biogaz qurilmalari,
kompost ishlab chiqarish va chiqgindilardan energiya olish stansiyalarida qayta
ishlanadi. Olingan energiya, bioo‘g‘it va issiqlik hududning o‘zida iste’mol qilinadi,
natijada qishloq hududlarida qo‘shimcha daromad, yangi ish o‘rinlari va arzon
mahalliy energiya manbai paydo bo‘ladi. Bioo‘g‘it tuproq unumdorligini oshirib,
qishloq xo‘jaligi ishlab chiqarishiga qaytadi va zanjirning teskari aloga halqasini
yopadi. Dj. Kirxerr va hammualliflari ta’riflagan aylanma iqtisodiyot tamoyili aynan
shu mexanizm orqali hududiy darajada amalga oshadi [3]. Modelning asosiy afzalligi
shundaki, qo‘shilgan qiymat xomashyo yetishtiriladigan qishloq hududlarida
shakllanib, ularning rivojlangan hududlardan orqada qolishini kamaytirishga xizmat

! Manba: [1]; [3]; [9] ishlari va 1-2-jadvallar natijalari asosida muallif ishlanmasi.

qiladi. P. Tornli va hammualliflarining bandlik bo‘yicha xulosalari bunday zanjirlarda
ish o‘rinlarining asosiy qismi qishloq joylarida yaratilishini tasdiglaydi [8].

XULOSA VA TAKLIFLAR

Tadqgiqot biomassadan samarali foydalanish hududlararo iqtisodiy tafovutlarni
kamaytirishning istigbolli yo‘nalishi ekanini nazariy jihatdan asosladi. Biomassa
resurslari asosan agrar hududlarda to‘plangan bo‘lib, ularni shu hududlarning o‘zida
qayta ishlash qishloq aholisi uchun qo‘shimcha daromad, bandlik va mahalliy energiya
manbaini yaratadi. O‘zbekistonda qishloq xo°jaligi ishlab chigarishining katta hajmi
va chiqgindilardan energiya olish bo‘yicha boshlangan yirik hududiy loyihalar ushbu
imkoniyatlarni amalga oshirish uchun mustahkam asos yaratmoqda.

Quyidagi takliflar ishlab chiqildi:

1. Har bir tuman kesimida biomassa resurslari xaritasini ishlab chiqib, biogaz va
kompost ishlab chigarish uchun ustuvor hududlarni aniqlash maqgsadga muvofiq.

2. Fermer va dehqon xo‘jaliklarining biomassa tayyorlash bo‘yicha
kooperatsiyalarini tashkil etish xomashyo logistikasi xarajatlarini kamaytiradi va
kichik xo‘jaliklarni qiymat zanjiriga jalb etadi.

3. Biogaz qurilmalari uchun imtiyozli kreditlash va bioo‘g‘itni mahalliy bozorda
sotish mexanizmlarini kengaytirish loyihalarning iqtisodiy samaradorligini oshiradi.

4. Biomassa loyihalarini (1) ifoda asosida baholab, ularning hududiy iqtisodiy
samarasini investitsiya dasturlarini shakllantirishda mezon sifatida qo‘llash tavsiya
etiladi.

Taklif etilgan choralar qishloq hududlarining iqtisodiy faolligini oshirib,
hududlarning mutanosib rivojlanishiga xizmat qiladi.

